
	1. ՀՀ ֆինանսների նախարարություն
	22.05.2025թ․

	
	N 01/34-3/11690-2025

	Այդ կապակցությամբ հայտնում ենք, որ նոր ծրագրերի գծով գումարների նախատեսման հարցը ՀՀ կրթության, գիտության, մշակույթի և սպորտի նախարարության կողմից չի ներկայացվել 2025թ. բյուջետային հայտով, և այն չի ներառվել 2025թ. պետական բյուջեում և բյուջեի լրացուցիչ ծախսերի առաջնահերթությունների հավելվածում (հավելված 6): 
Նկատի ունենալով վերոգրյալը և 2025թ. հարկաբյուջետային սահմանափակումները, ինչպես նաև այն հանգամանքը, որ ՀՀ ԿԳՄՍ նախարարության կողմից արդեն իսկ շրջանառվել են բյուջետային հավելյալ ծախսերի իրականացման անհրաժեշտություն ենթադրող նախագծեր, մասնավորապես, Հայաստանի ազգային ֆիլհարմոնիկ նվագախմբի հիմնադրման 100-ամյակին և Ավետիք Իսահակյանի ծննդյան 150-ամյակին նվիրված հոբելյանական միջոցառումների իրականացման նպատակով 2025թ. 362.8 մլն դրամի հատկացման գծով, առաջարկում ենք զերծ մնալ նախագծով նոր պարտավորությունների ստանձնումից:
	Չի ընդունվել
Լրացուցիչ հատկացումների մասով Նախագծի հիմնավորման մեջ արդեն նշվել է, որ 2024թ-ի դեկտեմբերին շրջանառվել է որոշման նախագիծ, որից հատկացումնրը հանվել են՝ պայմանով որ դրանք կհատկացվեն կնքված պայմանագրեի հիման վրա։ Այդ ժամանակ այլևս չէր կարող փոփոխվել 2025թ-ի բյուջեի հայտը։
Ինչ վերաբերում է հարկաբյուջետային սահմանափակումներին, ապա սույն Նախագծով լրացուցիչ հատկացումները կատարվում են ԿԳՄՍ նախարարությանն արդեն իսկ հատկացված բյուջեի շրջանակներում։

	Առաջարկում ենք, որպես ավելորդ դրույթ, նախագծից հանել 6-րդ կետի 2-րդ ենթակետի «գ» և 3-րդ ենթակետի «ա» մասի 3-րդ պարբերությունները՝ հեղինակային հսկողության ծառայության մասով, նկատի ունենալով, որ ՀՀ կառավարության 04.05.2017թ. N 526-Ն որոշմամբ հաստատված կարգի 56-րդ կետի 2-րդ ենթակետով նախատեսված սահմանափակումը չի վերաբերում այն գնումներին, որոնք ներառված են նշված կարգի 23-րդ կետի 4-րդ ենթակետով հաստատված ցանկում
Նախագծի N 4 հավելվածում ճշտել 1075 ծրագրի «21001 Հուշարձանների ամրակայում, նորոգում և վերականգնում» միջոցառման գծով ոչ ֆինանսական ակտիվների 1-ին կիսամյակի նվազեցվող գումարներն ըստ ուղղությունների, մասնավորապես՝  ՀՀ Շիրակի և ՀՀ Վայոց ձորի մարզերի գծով, ինչպես նաև «1163 Մասսայական սպորտ» ծրագրի «32003 Թեթև կոնստրուկցիաներով մարզադահլիճների հիմնում» միջոցառման գծով նշված «Երևան քաղաք» բառերը փոխարինել  «ՀՀ Կոտայքի մարզ» բառերով։
- Հավելված N5-ում 1236 ծրագրի գծով նշված «Մարզերի մշակութային զարգացման ծրագիր» բառերը փոխարինել «Հանրակրթական և նախադպրոցական հաստատությունների հիմնում, կառուցում, բարելավում» բառերով։
	Ընդունվել է

	2․ Հայաստանի տարածքային զարգացման հիմնադրամ
	22.05.2025թ․

	
	N Ե//1511-25

	Ի կատարումն ՀՀ փոխվարչապետ Տիգրան Խաչատրյանի գրասենյակի ղեկավար Արման Ադիլխանյանի թիվ 03.1/03.62/16068-2025 հանձնարարականի` հայտնում ենք, որ Հայաստանի տարածքային զարգացման հիմնադրամը դիտողություններ և առաջարկություններ չունի նույն հանձնարարականին կից ներկայացված ՀՀ կառավարության որոշումների նախագծերի առնչությամբ:
	Ընդունվել է ի գիտություն

	3. ՀՀ արդարադատության նախարարություն
	21.05.2025թ․

	
	N /27.4/22572-2025

	ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի համաձայն՝ արգելվում է պայմանագրում, իսկ եթե պայմանագրի գինը գործոնային է, ապա նաև այդ պայմանագրին կից հաջորդող յուրաքանչյուր տարիներին կնքված համաձայնագրում կատարել այնպիսի փոփոխություններ, որոնք հանգեցնում են գնվող ապրանքների, աշխատանքների և ծառայությունների ծավալների կամ ձեռք բերվող գնման առարկաների միավորի գնի կամ պայմանագրի գնի արհեստական փոփոխման: Արհեստական են համարվում պայմանագրով նախատեսված աշխատանքների կամ ծառայությունների ծավալների ավելացումը, որը գերազանցում է պայմանագրի ընդհանուր գնի տասը տոկոսը, բացառությամբ սույն կարգի 23-րդ կետի 4-րդ ենթակետով հաստատված ցանկում ներառված գնումների: Պայմանագրով նախատեսված աշխատանքների կամ ծառայությունների ծավալները կարող են ավելանալ միայն պայմանագրով աշխատանքի կատարման կամ ծառայության մատուցման համար սահմանված ժամկետում։
ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 57.1-րդ կետի համաձայն՝ յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար:
Այս դեպքում, Հայաստանի Հանրապետության կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում սույն կարգի 56-րդ կետով նախատեսված պայմաններից տարբերվող պայմաններ կամ չկիրառել սահմանված պայմանները:
Նախագծերին կից ներկայացված հիմնավորումներից պարզ է դառնում, որ դրանցում ներկայացված են միայն ընդհանրական և չհիմնավորված վերլուծություններ, իսկ ընդհանուր կանոնի համաձայն՝ պայմանագրով նախատեսված աշխատանքների կամ ծառայությունների ծավալների ավելացումը թույլատրվում է այն դեպքում, երբ դա չի գերազանցում  պայմանագրի ընդհանուր գնի տասը տոկոսը, իսկ այդ կանոնից կարող է սահմանվել բացառություն միայն յուրաքանչյուր առանձին դեպքում, հստակ հիմնավորելով պայմանագրի կատարման և (կամ) կառավարման առանձնահատկությունը։
Հիմք ընդունելով վերոգրյալ իրավանորմի դրույթները՝ գտնում ենք, որ վերոնշյալ նախագծերի այն կարգավորումները, որոնցով նախատեսվում է մի շարք գնման պայմանագրերում կատարել պայմանագրով ձեռքբերվող աշխատանքների և ծառայությունների ծավալների ընդհանուր գնի մինչև 200 տոկոս ավելացում, ունի լրացուցիչ հիմնավորման և հստակեցման կարիք, մասնավորապես՝ անհրաժեշտ է յուրաքանչյուր պայմանագրի մասով հենց հիմնավորման մեջ հստակ և մանրամասն ներկայացնել այն կատարման և (կամ) կառավարման առանձնահատկությունը, որոնցով պայմանավորված Կառավարությունը պետք է թույլատրի նշված պայմանագրերում կատարել համապատասխան փոփոխությունները՝ բացառելով նաև որոշակի փաստաթղթերի, այդ թվում՝ նախահաշիվների և այլ փաստաթղթերի ներկայացումը էլեկտրոնային հղումների միջոցով, քանի որ դրանք հնարավորություն չեն տալիս շահագրգիռ անձանց ազատ հասանելիություն ունենալ անհրաժեշտ փաստաթղթերին։
	Ընդունվել է ի գիտություն
Ծավալների ավելացումը 10 տոկոսից ավել կատարելու դեպքում ՀՀ կառավարության թույլտվությունը ստանալու համար կազմված են ՀՀ քաղաքաշինության և գնումների օրենսդրությամբ պահանջվող փաստաթղթերը (ներկայացված են նախագծին կից), իսկ համառոտ նկարագրությունը, թե ինչ տեսակի աշխատանքների համար են ավելացվում ծավալները, գրված է նախագծի հիմնավորման մեջ։

	4. ՀՀ քաղաքաշինության կոմիտե
	21.05.2025թ․

	
	N 01/16.1/8042-2025

	«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ, ինչպես նաև մի շարք գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:  
	Ընդունվել է ի գիտություն

	5. ՀՀ վարչապետի աշխատակազմի սոցիալական հարցերի վարչություն
	

	
	

	Նախագծի հիմնավորման համաձայն նախատեսվում է իրականացնել «Արամ Խաչատրյան» համերգասրահում արևմտյան աստիճանավանդակի հատվածում վերելակի տեղադրում։ Այդ կապակցությամբ՝ հաշվի առնելով, որ   «հանդիսատեսային շենք. Ալեքսանդր Սպենդիարյանի անվան օպերայի և բալետի ազգային ակադեմիական թատրոնը և «Արամ Խաչատրյան» մեծ համերգասրահը»  ընդգրկված է ՀՀ կառավարության 2004 թվականի հոկտեմբերի 7-ի  N 1616-Ն  որոշմամբ հաստատված Երևան քաղաքի պատմության և մշակույթի անշարժ հուշարձանների պետական ցուցակում, առաջարկում ենք նախագծի հիմնավորման մեջ հստակեցնել թե, արդյո՞ք վերելակի տեղադրումը չի հանգեցնելու հուշարձանի փոփոխմանը՝ ի նկատի ունենալով «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 21-րդ հոդվածի պահանջները, համաձայն որոնց  հուշարձանի փոփոխումը կատարվում է բացառիկ` նրա սկզբնական ու հարմարեցված գործառնական նշանակությամբ օգտագործելու անհնարինության և (կամ) շահագործման նորմատիվային պահանջներին համապատասխանեցնելու դեպքերում: Հուշարձանի փոփոխումը չի կարող զուգորդվել նրա պատմական, գիտական և գեղարվեստական արժեք հանդիսացող արտաքին ու ներքին ծավալների, դրանց առանձին տարրերի ու դրվագների անդարձելի խեղմամբ, աղճատմամբ կամ ոչնչացմամբ: Հանրապետական նշանակություն ունեցող հուշարձանների փոփոխումը կատարվում է Կառավարության թույլտվությամբ:
	Ընդունվել է

	6. ՀՀ վարչապետի աշխատակազմի իրավաբանական վարչություն
	

	
	

	1.Նախագծի 6-րդ կետով նախատեսվում է թույլատրել ՀՀ կրթության, գիտության, մշակույթի և սպորտի նախարարությանը՝ կատարել ձեռք բերվող աշխատանքների ծավալների ավելացում և պայմանագրով նախատեսված որոշ աշխատանքների փոխարինում այլ բնութագրեր ունեցող աշխատանքներով՝ փոփոխություն կատարելով մի շարք գնման պայմանագրում՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ և 3-րդ ենթակետերի պահանջները։ Սակայն առաջարկվող կարգավորումը չի բխում «Գնումների մասին» օրենքի 13-րդ և 25-րդ հոդվածի դրույթներից, ըստ որի՝ արգելվում է փոփոխել պայմանագրով նախատեսված ապրանքների, աշխատանքների և ծառայությունների բնութագրերը:
	Չի ընդունվել
Աշխատանքների կամ ծառայությունների բնութագրերի փոփոխություն չի կատարվում և չի կարող կատարվել՝ հաշվի առնելով օրենսդրությամբ նախատեսված սահմանափակումները

	2. Նախագծի 2-րդ, 3-րդ, 4-րդ և 5-րդ կետերով հանձնարարվում է (…) դրամաշնորհային պայմանագրերի հիման վրա գումար հատկացնել մի շարք կազմակերպությունների: Մինչդեռ նախագծի նախաբանում նշված չէ այն նորմը, որը լիազորող նորմ կարող է հանդիսանալ ՀՀ կառավարության կողմից  ընդունելու սույն որոշման վերը նշված կետերը:

